
‘Putuskan tindakan
secara konsensus'

Malaysia jamin
kesepakatan
ketika galas
tugas Pengerusi
ASEAN 2025

Kuala Lumpur: Datuk Seri
Anwar Ibrahim memberi jami-
nan segala tindakan Malaysia tat-
kala mempengerusikan ASEAN
pada tahun depan akan diputus-
kan secara konsensus.

Menerusi hantaran di laman Fa-
cebook malam kelmarin, Perdana
Menteri berkata, Malaysia yang
mengambil alih kepemimpinan
ASEAN memilih tema ‘Keterang-
kuman dan Kemampanan’ bagi
mencerminkan aspirasi kemajuan
bersama tanpa ada pihak tercicir.

“Tahun 2025 menandakan de-
tik penting bagi ASEAN kerana
kita akan meraikan ulang tahun
ke-10 penubuhan Komuniti ASE-
AN dan memperkenalkan Wawa-
san Komuniti ASEAN 2045.

“Insya-Allah, Malaysia akan
membawa ASEAN mengharungi
masa depan dengan yakin, mem-
perkukuh dan memperluas ker-
jasama ekonomi serantau terma-
suk menerusi penganjuran Si-
dang Kemuncak ASEAN-GCC
(Majlis Kerjasama ASEAN-Te-
luk) + China 2025,” katanya.

Anwar, yang mengakhiri tuga-
san di Vientiane, Laos kelmarin,
mewakili Malaysia secara rasmi
untuk menerima tugas selaku Pe-
ngerusi ASEAN 2025 pada Majlis

Penutupan Sidang Kemuncak
ASEAN ke-44 dan ke-45 serta Si-
dang Kemuncak Berkaitan dan
Penyerahan Kepemimpinan
ASEAN kepada Malaysia.

Malaysia nantikan kerjasama

Perdana Menteri turut menza-
hirkan ucapan tahniah atas ke-
pemimpinan Laos sepanjang
mempengerusikan ASEAN ta-
hun ini.

“Malaysia menantikan kerja-
sama serta sokongan mereka

bersama rakan ASEAN lain se-
waktu kepengerusian Malaysia
tahun depan,” katanya.

Selain itu, Anwar berkata ASE-
AN akan berpegang teguh ke-
pada prinsip memelihara Asia
Tenggara sebagai rantau yang
aman dan makmur di bawah ke-
pengerusian Malaysia.

“Mewakili kerajaan dan ra-
kyat Malaysia, saya dengan pe-
nuh hormat mengalu-alukan ke-
hadiran rakan semua,” katanya.

BERNAMA



